
Rezime/Abstract

Ciljevi ovog istraživanja su bili utvrditi kvalitet života kod starih osoba oštećena vida, ispitati kvalitetu života u odnosu na
dob, spol i nivo obrazovanja, te da li postoji razlika u kvaliteti života starih osoba u odnosu na stepen oštećenja vida, vrstu
oštećenja vida i vrijeme nastanka oštećenja vida. Istraživanjem je bilo obuhvaćeno ukupno 40 ispitanika, treće životne dobi,
oba spola, institucionalnog smještaja koji su smješteni u JU „Dom penzionera“ Tuzla i u staračkom domu „Vita Nostra“
Bihać. Varijable su podijeljene u 2 grupe: anamnestičke varijable i varijable za ispitivanje kvalitete života. Procjena
kvalitete života izvršena je pomoću Upitnika za procjenu vizuelnog funkcionisanja, Nacionalnog instituta za oftalmologiju
25 (National Eye Institute Visual Functioning Questionnaire – 25 (NEI-VFQ 25). Dobijeni rezultati su obrađeni
deskriptivnom analizom, t-testom, Univarijantnom analizom varijance, te Scheffe (Šif) testom. Analiza rezultata ukazuje na
to da stepen oštećenja vida ima uticaj na kvalitetu života, odnosno da osobe sa teškim stepenom oštećenja vida imaju
najlošiju kvalitetu života. Ispitanici muškog spola imaju bolju kvalitetu života u odnosu na ispitanike ženskog spola. Bolju
kvalitetu života imaju i stare osobe kod kojih je oštećenje vida nastupilo preko 65-te godine. Stepen obrazovanja ima uticaj
na kvalitetu života, tako ispitanici sa završenom srednjom školom imaju bolju kvalitetu života od ispitanika koji su
nepismeni. Ključne riječi: stare osobe oštećena vida, kvalitet života

